
Inngangur 

Ársskýrsla þessi tekur til skólaársins 1. júní 2022 – 31. maí 2023. Hún byggir á því starfi sem 

unnið hefur verið í Náttúruleikskólanum Krakkakoti þetta síðasta skólaár. Í ársskýrslunni koma 

fram þeir þættir sem lagt var mat á samkvæmt starfsáætlun fyrir árið 2022 – 2023 ásamt helstu 

áherslum leikskólastarfsins þetta skólaár. Frá því 1. september 2022 – 27. mars 2023 var ein 

deild í Krakkakoti lokuð bæði vegna þess að ekki voru til börn fyrst um haustið og svo var 

ákveðið að endurnýja deildina þ.e. koma hita í gólf og laga skiptiaðstöðu deildarinnar. 

Framkvæmdir drógust mjög á langinn og það var ekki fyrr en 27. mars sem fyrstu börnin komu 

í aðlögun. 

 

Innra starf 

Leikskólastarf í Krakkakoti grundvallast af lögum um leikskóla nr. 90/2008 og Aðalnámskrá 

leikskóla frá 2011. Samkvæmt Aðalnámskrá leikskóla eru grunnþættir menntunar læsi, sköpun, 

sjálfbærni, lýðræði, jafnrétti, heilbrigði og velferð. Einnig byggjum við starf okkar á skólastefnu 

Garðabæjar og skólanámskrá Krakkakots. 

Sérstaða náttúruleikskólans Krakkakots er að við vinnum samkvæmt uppeldisstefnunni 

„Uppeldi til ábyrgðar“. Skólinn hefur um langt árabil lagt 

áherslu á að  frjáls leikur barns sé  helsta náms- og 

þroskaleið þess. Þess vegna gefum við leiknum mikinn 

tíma og rými í daglegu starfi skólans. Í vetur höfum við 

verið að taka fyrstu skrefin að því að innleiða 

Barnasáttmála Sameinuðu þjóðanna inn í skólastarfið og 

horft til þess að auka lýðræði og hlusta á raddir barna. 

Með allt ofangreint að leiðarljósi vörðum við leið að 

samþættu og skapandi leikskólastarfi sem hefur þarfir 

einstaklingsins að leiðarljósi á náms- og þroskaleið hans. 

Mat á leikskólastarfi er bæði formlegt og óformlegt. 

Tilgangur innra mats er að leggja faglegan grundvöll að 

endurbótum í leikskólastarfinu og vinna kerfisbundið að því að auðga gæði þess og gera það 

skilvirkara. Mat á skólastarfi fer fram á deildastjórafundum, deildarfundum, starfsdögum og í 

dagsins önn með skráningum. Mat fer einnig fram í foreldraviðtölum og rýnihópum. 

Umbótaáætlun verður sett fram út frá niðurstöðum mats um það sem betur má fara í 

skólastarfinu. Skólapúlsinn sendi foreldrum foreldrakönnun 1.mars 2023. Ljóst er að alltaf má 

gera betur í skólastarfinu og er það ávallt eitt af markmiðum skólans á hverju skólaári. 

Mat á innra starfi út frá starfsáætlun. 

Uppeldi til ábyrgðar 

Skólaárið 2022 – 2023 var unnið með fastar áherslur í 

skólastarfinu eins og uppeldis- og agastefnu skólans „Uppeldi 

til ábyrgðar“ og var hún lögð inn með barnahópnum eins og  

gert er á hverju hausti. 

Við mat á verkefninu kemur í ljós að allar deildar vinna að 

settu markmiði við að leggja inn uppeldi til ábyrgðar inni á 

öllum deildum skólans. Þarfahringurinn lagður inn og endað á 

sáttmálagerð fyrir hverja deild. Ekki tókst að leggja inn með 

börnunum „mitt og þitt hlutverk“ eins og til stóð og bíður það 

næsta vetrar. Mat kennara er að þetta sé hluti að upphafi 

skólaársins og allir meðvitaðir um það og að vel hafi gengið að framfylgja settum markmiðum 

nema „mitt og þitt hlutverk“ náðist ekki markvisst á elstu deildunum þar sem gert er ráð fyrir 

að það sé rætt og markvisst æft.   

 

Frjáls leikur 

Leikurinn á alltaf stærstan sess í leikskólastarfinu 

og er honum ævinlega gefið mikið rými í daglegu 

starfi skólans. Leikefnið þarf að vera áhugavert og 

þroskandi og hæfa aldri barnanna. Lögð er áhersla á 

opinn efnivið sem og annarskonar efnivið sem 

börnin geta valið.  

Við mat á á frjálsum leik kom þó fram að það mætti 

vera meira af opnum efniviði og leikföngin mættu 

vera fjölbreyttari. Á yngri deildum þarf að vera meðvitaður um að bæta inn meira krefjandi 

efniviði eftir því sem börnin eldast. Öllum bar saman um að leikurinn og leikflæðið gengi vel 

á öllum deildum en að þyrfti að hvetja börnin til að taka saman eftir leikinn. 

 

Hugarró, öndun, slökun, hugleiðsla, jóga og hvíld. 

Hugarfrelsi er verkefni sem búið er að vera í skólastarfinu í nokkur ár og er börnunum kennd 

öndun, slökun, hugleiðsla, hvíld og margir bæta jógaæfingum inn í stundirnar. Það hefur ekki 

gengið nógu vel að halda þessum stundum inni í vetur og þær hafa ekki verið markvissar 

nema á einni deildinni. Upprifjun með starfsfólki er nauðsynleg og námskeið fyrir nýtt 

starfsfólk til þess að stundirnar geti verið markvissari. 

 

Vináttuverkefni Barnaheilla – Blær bangsi 

Vináttuverkefni Barnaheilla er orðið fastur liður í 

skólastarfinu og eru sérstakar „kærleiksstundir“ á 

föstudögum þar sem kennsluefni vináttuverkefnisins er 

nýtt í stundunum. Blær fer í frí á sumrin og kemur 

aftur í starfið að hausti. Blær kemur alltaf á einhvern 

skemmtilegan hátt aftur inn í leikskólastarfið. Í haust 

fundu börnin Blæ sofandi inn í sal með fulla 

ferðatösku af litlum Blæ böngsum sem hann færði börnunum.  

Að mati kennara þá er kennsluefnið nýtt að meðaltali einu sinni í viku á hverri deild. Blær 

hefur verið mikið notaður í „kærleiksstundum“ á föstudögum og þá er einnig tekin fyrir 

samræðuspjald úr kennsluefninu. 

 

Læsi/Lesmál/Markviss málörvun 

Í Krakkakoti er unnið með markvissa málörvun og er 

unnið út frá Læsistefnu Krakkakots en í henni er vörðuð 

sú leið sem unnið er eftir til að leggja grunn að lestrarnámi 

barna. Lögð er sérstök áhersla á að efla málþroska og 

tjáningu, auka orðaforða og efla hlustun.  

Unnið er markvisst á hverjum degi í Krakkakoti með 

málörvun, mikið lesið og sungið. Læsistefna Krakkakots 

nýtt við daglega málölvun í samverustundum, orð sett á allar athafnir, staldrað við erfið orð við 

bókalestur og þau útskýrð. Lögð er áhersla á rím, samstöfur, fyrsta hljóð í orði, andheiti og 

samheiti, samsett orð og margræð orð. 

Lubbi finnur málbein 

Frá haustinu 2018 hefur verið unnið að þessu skemmtilega 

verkefni Lubbi finnur málbein. Þar er lögð áhersla á íslensku 

málhljóðin og þannig lagður grunnur að lestri og ritun. Deildarnar 

vinna í teymisvinnu að framgangi verkefnisins og meta jafn 

óðum hvernig gengur og hvernig hægt er að gera betur. 

Deildarnar vinna með eitt málhljóð í viku og auglýsa það í 

fataklefa deildarinnar svo foreldrar geti fylgst með. Unnið er með 

málhljóðakassa og allskonar kennsluefni í tengslum við 

Lubbaverkefnið ásamt öllu kennsluefninu um Lubbi finnur málbein. Við mat á verkefninu 

kom í ljós að allir eru að leggja inn málhljóð vikunnar en á yngri deildunum málhljóð 

mánaðarins og mætti hafa það tvisvar í mánuði. Á einni deildinni setti starfsmannavelta strik í 

þessa vinnu sem fór svo vel af stað aftur eftir áramótin.  

 

Sköpun og skapandi efniviður  

Lögð er áhersla á að hafa gott aðgengi að opnum efniviði 

eins og pappír, lími, skærum, litum, málningu og 

verðlausum efnivið í listakrók. Daglega eiga börn að 

hafa aðgengi að listakrók og þeim efnivið sem 

listakrókur hefur uppá að bjóða. Markmiðið er að börnin 

hafi frelsi til að skapa sjálf á sínum forsendum, á yngri 

deildum er meira að kennarar leggi fram efniviðinn og 

fyrirfram ákveðin verkefni en börnin fá frelsi til að gera 

eins og þau vilja.  

Þessi markmið okkar haldast vel inni og allir eru duglegir að safna verðlausum efnivið. 

Pappakassar og allskonar efniviður sem til fellur á heimilum og í skólanum sjálfum er nýtt til 

sköpunar og leiks. Listakrókur er nýttur daglega og þar er opin efniviður í boði alla daga og 

verkefni barnanna bæði stýrð af kennara og óstýrð, þ.e. börnin ráða för í sköpun sinni og 

hugmyndir þeirra fá að lifna við. 

Auka listnám með Díönu 

Í listaskála Krakkakots hefur Díana listgreinakennari höfuðstöðvar. Hún vinnur að skapandi 

verkefnum með elstu tveim árgöngum skólann. Hún 

kennir þeim formfræði og skoðar  listaverkabækur 

og fjallar um listamenn. Í sameiningu skapa Díana 

og börnin töflusögur sem þau vinna svo áfram með 

og skapa sína upplifun af sögunni. Við mat á þessu 

verkefni sjá kennarar mikla framför í teikningu og 

áhugi barnanna á teikningu eykst mikið við þessa 

kennslu Díönu. Kennarar líta á listasmiðju sem 

mjög góða viðbót við skapandi starf í Krakkakoti og finna að börnin njóta virkilega þessara 

stunda. 

 

Vettvangsferðir og útikennsla 

Gönguferðir eru á dagskrá einu sinni í viku og hefur það 

gengið vel hjá eldri deildunum fyrir utan þegar veður hafa 

sett strik í reikninginn. Yngri deildarnar hafa ekki náða að 

fara markvisst í vettvangsferðir í hverri viku, mörg barnanna 

eru ekki farin að ganga þegar þau byrja í leikskólanum og því 

mikil áskorun fyrir þau að læra á útisvæðið. Markmiðið með 

vettvangsferðum er hreyfing og aukið úthald ásamt því að 

kenna umferðarreglur og kenna umgengni við náttúruna. 

Einnig að læra um allskonar náttúrufyrirbrigði eins og veður, 

skýjafar, fjarlægð, áttir, fugla, gróður, sjávarföll og svo mætti 

lengi telja. Kennarar merkja mikla ánægju hjá börnunum í 

vettvangsferðum og börnunum finnst þetta mjög gaman. Í 

einni vettvangsferð er oft búið að vinna útfrá öllum 

grunnþáttum menntunar.  

Mat á útikennslu fór m.a. fram í námsferð okkar til Írlands en 

þar var einn fyrirlesturinn sem við hlustuðum á um útinám 

barna. Í matinu áttum við að taka afstöðu til þess hversu 

ánægð við myndum segja að börnin í Krakkakoti væru með 

þau tækifæri til útináms sem við bjóðum uppá. Flestir svöruðu 

á bilinu 7 – 8 á skalanum 1 – 10. Þar kom fram að starfsfólk 

þyrfti að vera virkara og við þyrftum að vera duglegri að fara útfyrir lóðina. Einnig var mikið 

rætt um að leyfa börnunum að mæta áskorunum á útisvæði og læra að þekkja takmörk sín. 

Leifa áhættuleiki eins og að fara uppá kofa, klifra í trjám og þ.h. 

 

Hreyfing allra barna 

Öll börn fara í markvissar 

hreyfistundir í skólanum. Eldri 

börnin í íþróttahúsinu og yngri 

börnin í sal skólans. Hreyfing 

útivið er einnig mikil og 

vettvangsferðir farnar að 

meðaltali einu sinni í viku á 

eldri deildum en yngri deildar fara sjaldnar. Hreyfingu er einnig gert afar hatt undir höfði í 

júní en þá eru markvissar hreyfistundir út á hverjum morgni. Við mat á hreyfingu kom fram 

að hreyfing gangi vel og sé nokkuð vel sinnt. Salurinn okkar hefur þó verið upptekin undir 

allskonar dót meðan á framkvæmdum í skólanum hefur staðið og þá hafa hreyfistundir verið 

inni á deildum.  

 

Námssögumöppur – skráning 

Skráning námssaga heldur áfram en með breyttu 

sniði, nú höfum við tekið upp að skrá 

myndaskráningu en lagt niður textaskráningu með 

námsögunni og ígrundun á sögunni. Eftir að við 

tókum upp Tras skráningar var of tímafrekt að 

skrá líka námsögur og deildastjórar náðu ekki að 

skráningu námssagna líka svo vel færi.  

 

Teymisfundir 

Teymisfundir gengu ágætlega og skiluðu árangri. Strax eftir áramótin náðist ekki að fylgja 

fundarplani teymanna vegna manneklu og aðlögunar. Það er hvetjandi og gott að setjast niður 

og ræða um hvað gengur vel á deildunum og hvað gengur ekki eins vel og geta fengið 

handleiðslu frá öðrum deildum um hvað reynist vel og hvernig væri hægt að gera betur.  

Unnið er  þvert á deildir í fimm teymum. 

Grænfáninn 

Skólaárið 2022 – 2023 hefur verið unnið í teymi um Grænfánavinnuna. Við erum svolítið 

stöðnuð í þeirri vinnu og gengur ekki alveg nógu 

vel að ná að halda áfram með næstu skref. Í 

þessari lotu eru við að vinna með 

„Nærsamfélagið“ og höfum við ýmislegt gert þó 

við séum ekki tilbúin í að flagga Grænfánanum 

alveg strax í sjötta sinn. Við höfum ekki látið það 

á okkur fá að ná ekki settum markmiðum og 

höldum vel okkar striki í því sem við erum búin 

að ná eins og endurvinnslu og nýting verðlauss efniviðar. Sem og að passa uppa vatns og 

rafmagnsnotkun ásamt því að huga vel að matarsóun.  

 

Verkefni elstu barnanna 

Stærðfræðiverkefnin Í talnalandi 1 og Í 

talnalandi 2 eftir Hafdísi Finnbogadóttur 

var notað  í markvissum stundum elstu 

barnanna í vetur. Efnið er fyrir 

leikskólabörn og eru áherslurnar lagðar 

á hugtök og talnaskilning sem og 

talnaskráningu, talnalæsi, form og 

mynstur. Elstu börnin fara að meðaltali 

einu sinni í mánuði í heimsókn í 

Álftanesskóla og kynnast hinum ýmsu 

hliðum skólans. Börnin fóru í heimsókn til fyrsta bekkjar, í heimils fræði, textil-mennt, 

matsalinn, íþróttir, frístund, morgunsamverur, og leikfangadag. Börnin fóru í vorheimsókn og 

í þeirri heimsókn fóru þau svo með myndir af sér sem voru hengdar upp í skólanum undir 

yfirskriftinni „Væntanlegir nemendur“. Börnin hittu væntanlega kennara sína og unnu með 

þeim verkefni. 

Hljómpróf voru tekin af öllum börnum í árgangi 2017 í október og aftur í febrúar hjá þeim 

börnum sem ekki komu vel út í október. Útfrá niðurstöðum í október var unnið markvisst til 

að styrkja hljóðkerfisvitund þeirra sem höllum stóðu fæti.úti 

Deildarstjórar ásamt tengiliði grunnskóla hittast þrisvar sinnum yfir skólaárið og leggja 

línurnar og meta samstarfið Talað var um að gott væri ef verðandi kennarar 1.bekkjar sætu 

skilafund að vori ef það lagi fyrir hver myndi kenna 1.bekk.  

Varðandi vorskóla fannst kennurum að skipulagið hefði ekki verið nógu gott og að ekki hefði 

verið nægur tími fyrir verkefni. Fannst þeim að kennararnir vera heldur stífir og vanta meiri 

hreyfingu og léttleika í heimsóknina. Ekki gott fyrir börn með kvíða ef ramminn er of stífur. 

Vorum samála um að dagskráin að vori hefði verið heldur þétt og betra að dreifa henni betur 

t.d. mætti flytja leikjatíma fyrir áramót og jafnvel að hafa heimsókn í frímínútur líka fyrir 

áramót. 

 Samstafið við Álftanesskóla er til mikillar fyrirmyndar. 

 

Matsþættir út frá matsáætlun 

 

Foreldrakönnun skólapúlsins 

Leikskólapúlsinn er vefkannanakerfi sem leggur kannanir fyrir foreldra og starfsmenn í 

leikskólum í Garðabæ annað hvert á hjá hvorum hópi.  

  

Niðurstöður úr Foreldrakönnun mars 2023 

Þátttaka foreldra var 82,7% og niðurstöður ánægjulegar en þó komu fram nokkur atriði sem 

við erum þegar búin að fara yfir og skoða með tilliti til þess að gera betur. Krakkakot var í 17 

tilfellum yfir landsmeðaltali af 21 matsþætti. Í 7 matsþáttum fékk Krakkakot stjörnu sem vísar 

til þess að Krakkakot er marktækt fyrir ofan landsmeðaltal. Í nokkrum þáttum hefur skólinn 

lækkað í matsþáttum milli ára og farið upp í öðrum. Almennt eru stjórnendur og starfsmenn 

mjög ánægðir með niðurstöðurnar en höfum þó sett spurningamerki við að ánægja barna sem 

að mati foreldra fór niður milli mælinga um 3,1% það er þó sérstaklega á einni deild skólans 

þar sem mikið var um mannabreytingar og veikindi. Það er í raun það eina sem við metum að 

hafi breyst hjá börnunum. Foreldrar meta það einnig að vinnubrögð hafi dalað milli mælinga 

um 4.8%. Við umbótaumræður vegna þessa kom fram að fagfólki er að fækka og það hefur 

verið óvenju mikið um nýliðun í starfsmannahópnum sem eru að læra að vinna eftir stefnu 

skólans. 

Þriðji þátturinn sem við stöldruðum við er flutningur barna á milli deilda en þar fórum við 

niður um 3,2%. Við umbótaumræður kom fram að það gengur ekki eins vel hjá þeim börnum 

sem eru enn í sumarleyfi þegar börn færast á milli deilda í ágúst. Það eru alltaf einhver börn 

og við erum afar meðvituð um að þetta er erfitt fyrir börnin sem koma seinna úr sumarleyfi.  

Aðrar niðurstöður er sátt um og starfsfólk og stjórnendur þakklátir fyrir góðar niðurstöður og 

falleg og góð ummæli foreldra í opnum svörum. 

 

Foreldrasamstarf 

Foreldrum fengu senda heim spurningakönnun en svörunin var frekar lítil eða 48%. 

Matsspurningar: 

• Eru foreldrar ánægðir með upplýsingaflæði? 

• Eru foreldrar ánægðir með tíðni foreldrasamtala? 

• Eru foreldrar ánægðir með fjölda þeirra viðburða sem gefst kostur á að vera 

með í? 

• Finnst foreldrum að á þá sé hlustað og þeirra þörfum mætt? 

Viðmið: 

• 90% foreldra ánægðir með upplýsingaflæði 

• 90% foreldra ánægðir með tíðni foreldrasamtala 

• 90% foreldra ánægðir með fjölda þeirra viðburða sem þeim gefst kostur á að 

sækja í leikskólastarfinu 

• 85% foreldra finnst að á þá sé hlustað og þeirra þörfum mætt 

Niðurstöður: 

• 98% foreldra voru ánægðir með upplýsingaflæðið. 

• 92% foreldra voru ánægðir með tíðni foreldrasamtala. 

• 89% foreldra voru ánægðir með tíðni þeirra viðburða sem þeim gefst kostur á 

að sækja í leikskólastarfinu. 

• 95% foreldrar finnst að á þá sé hlustað og þeirra þörfum mætt. 

 

Í upphafi og lok dags. 

Foreldrar fengu senda heim spurningakönnun og var svörunin 48%. 

Matsspurningar: 

• Eru foreldrar ánægðir með hvernig tekið er á móti þeim og barni þeirra á 

morgnana? 

• Finnst foreldrum börn þeirra kvödd með jákvæðum frekar en neikvæðum 

upplýsingum í lok dags? 

• Finnst börnunum gott að koma í leikskólann? 

Viðmið: 

• 90% foreldra eru ánægð með hvernig er tekið á móti barni þeirra. 

• 90% foreldra eru ánægð með hvernig barnið þeirra er hvatt í lok dags. 

• 90% barna merkja broskarl í broskarlakönnun. 

Niðurstöður: 

 

• 92% foreldra voru ánægð hvernig tekið er á móti barni þeirra. 

• 91% foreldra voru ánægð með hvernig barnið var hvatt í lok dags. 

• Viðmiðum með líðan barna náðist ekki alveg en 89% barna sögðu að sér liði vel að 

koma í leikskólann á matstímanum sem stóð yfir í eina viku í nóvember 2022. Hefði 

mögulega verið gott að hafa aðra viku á vormánuðum og athuga muninn. 

 

Skólanámskrá endurskoðuð 

Matsspurningar: 

• Uppfyllir skólanámskrá leikskólans upplýsingar um markmið foreldrasamstarfs? 

• Endurspeglast í skólanámskrá hvernig við viljum taka á móti hverju barni og það kvatt 

í lok dags? 

Viðmið: 

• Skólastarfið speglast í skólanámskránni. 

Niðurstöður: 

• Breyta þarf orðalagi smávægilega í skólanámskránni til að hún uppfylli upplýsingar 

um foreldrasamstarf og mótöku barna. Skólanámskrá lýsir vel hver stefna okkar er í 

foreldrasamstarfi og móttöku barna.  Þessir þættir í skólanámskrá verða uppfærðir í 

júní 2023. Leikskólastjóri ber ábyrgð á því. 

 

Nýbreytni og þróunarverkefni 

 

Barnasáttmáli sameinuðu þjóðanna 

Í samstarfi við Ransóknarstofnun ungra barna RannUng hefur Garðabær verið að innleiða 

Barnasáttmálann með öllum leikskólum Garðabæjar. 

RannUng hefur komið með kveikjur að gagnvirkri umræðu með leikskólastjóru leikskóla 

Garðabæjar um mótun leikskólastarfsins og innleiðingu Barnasáttmála Sameinuðu  þjóðanna í 

starfsemi viðkomandi leikskóla. 

Fundirnir sem við áttum með RanUng voru fimm 

talsins og unnið var með eftirfarandi þætti. 

Grunnþáttur 42: Allir verða að þekkja réttindi 

barna.  

Grunnþáttur 3: Það sem barninu er fyrir bestu. 

Grunnþáttur 2: Öll börn eru jöfn. 

Grunnþáttur 12: Virðing fyrir skoðunum barna. 

Grunnþáttur 6: Líf og þroski. 

Eftir fundina hefur náðst að ræða við starfsfólks Krakkakots um réttindi barna og við metið 

hvað við gerum og hvernig við getum gert betur.  Einnig náðist að ræða um það sem barninu 

er fyrir bestu og teljum við að uppeldisstefna skólans nái vel utanum og styðja við marga 

þætti Barnasáttmálans. Ekki hefur enn náðst að taka umræðu með starfsmannahópnum um 

jöfnuð, virðingu fyrir skoðunum og líf og þroska. Innleiðingu verður haldið áfram í haust. 

 

Mannauður skólans   

Starfsfólk 

Í maí 2023 störfuðu 37 starfsmenn við skólann í samtals 33 % stöðugildum þar af voru 2,9% 

stöðugildi með stuðningskennslu. Tveir starfsmenn eru í langtíma veikindaleyfi og einn 

starfsmaður í fæðingarorðlofi og eru þeir inn í starfsmannatölunni. Fyrirtækið Dagar sjá um 

öll þrif í skólanum. 

Starfsmannasamtöl fóru fram í mars. Starfsmenn voru ánægðir í starfi og töldu starfsumhverfi 

gott og starfið mjög gott. Þó voru nokkrir sem 

töldu að starfsandinn hefði dalað nokkuð eftir 

Covid – tímabilið og það mætti gera meira að 

því að hittast fyrir utan vinnu. Dagana 19. – 

23. apríl fór starfsfólk leikskólans í námsferð 

til Dublinar. Ferðin var afar vel heppnuð og 

fræðandi og allir sem fóru afar ánægðir. Þeir 

starfsmenn sem voru heima skoðuðu þrjá 

leikskóla í nágreni höfuðborgarsvæðisins og voru þeir einnig afar ánægðir með sínar 

leikskólaheimsóknir. 

Starfsfólk nefndi að upplýsingaflæði væri gott og það skipti mjög miklu máli. 

 

Sumarstarfsmenn 

Sumarið 2022 störfuðu 8 ungmenni við skólann á vegum Garðabæjar, þar af var einn flokkstjóri 

yfir ungmennunum. 

 

 

 

5

4

3

9

11

3

2

Mannauður

Leikskólakennarar

Önnur háskólamenntun

Þroskaþjálfar

Leikskólaleiðbeinandi I

Leikskólaleiðbeinandi II

Starfsfólk í leyfi

Starfsfólk elndhúss

Starfsþróun 

Fræðsla Fjöldi 

Kennsluefni fyrir markvissa málörvun kynnt starfsfólki. 

Sérkennslustjóri sá um kynningu og kennslu. 

Allir 

Menntadagur í Garðabæ. Allir gátu valið að hlusta á 

áhugaverðar kynningar þróunarverkefna í Garðabæ, 

Allir 

„Sérð þú mig“ sérkennslustjóri fór yfir hversu mikilvægt er að 

við séum til staðar fyrir börn, hlustum á þau og bregðumst við 

þörfum þeirra. 

Allir 

Upprifjun á uppeldi til ábyrgðar, leikskólastjóri rifjar upp helstu 

áherslur skólans og hugmyndafræði. 

Allir 

TRAS-námskeið Sérkennslustjóri og 

Deildastjóri. 

Vellíðan á vinnustað fyrirlestur hjá Söru Pálsdóttur. Leikskólastjóri og 

aðstoðarleikskólastjóri 

Þróun kennsluhátta á Írlandi. Professor Carmel o‘Sullivan 

ræddi um hlutverk kennara í námi og hvernig kennarar geta 

auðgað upplifun barna. 

27 starfsmenn 

Leikur barna og hlutverk kennarans. Dr. Susanne Colleary 

ræddi um hvernig við getum auðgað leikinn með allskonar 

opnum efniviði sem hefur ekki fyrirfram álveðin tilgang. 

27 starfsmenn 

Leikur barna og leikefni. Professor Carmell o‘Sullivan kenndi 

okkur hvernig við getum með ýmsum hætti elft rökhugsun 

barna með leikrænni tjáningu. 

27 starfsmenn 

Leikur barna úti og áhættuleikur barma Jan Age Pettersen 

fyrirlesari í School of 

Social Scinences 

 

Barnahópurinn 

 

Barnahópurinn tölulegar upplýsingar 

1. Maí 2023 voru 111 börn í Krakkakoti. Aðlögun hefur staðið yfir síðan í haust alltaf 

eitt og eitt barn að bætast í hópinn og í lok mars og byrjun apríl bættust 14 börn í 

hópinn. 

  

 

 

5

90

14
2

Fjöldi barna í mismunandi viðveru 1. maí 2023 námundað 
að heilli klukkustund.

9 tímar 8 tímar 7 tímar 6 tímar

16

21

1818

31

7

Fjöldi barna eftir árgöngum 1. maí 2023.

2017 2018 2019 2020 2021 2022

24

23

22

15

15

12

Fjöldi barna á deildum 1. maí 2023.

Heimaland Álfaland Óskaland Undraland Draumaland Bjarmaland

Stoðþjónusta 

Alls hafa 31 börn notið aðkomu sérkennslustjóra, sérkennara og stoðþjónustu þetta skólaár. 

Þrír starfsmenn hafa séð um sérkennslu í alls 2,9%  stöðugildum en Krakkakot fékk úthlutað 

12 tímum á dag til sérkennslu og 6 tímum í stuðning vegna hegðunarvandamála. 

Samráðsfundir með sérkennslufulltrúa, Margréti Björk Björgvinsdóttur voru að meðaltali einu 

sinni á sex vikna fresti í vetur. Þessa fundi sátu sérkennslustjóri, leikskólastjóri, 

aðstoðarleikskólastjóri, talmeinafræðingur og sálfræðingur ásamt Margréti, sérkennslufulltrúa 

og deildstjórum viðkomandi deilda eftir því sem við átti. 

 

Sara Bjargardóttir, talmeinafræðingur, hefur komið í lotum í leikskólann og sinnt þeim 

börnum sem ekki ná þeim viðmiðum að komast á stofu til talmeinafræðings sem og lagt 

málþroskapróf fyrir börn með málþroskaröskun. Björn Gauti Björnsson sálfræðingur hefur 

einnig komið að greiningu og ráðgjöf til sérkennslustjóra og sérkennara. 

Alls nutu tvö börn sérstakrar stuðningskennslu skólaárið 2022 -2023. 

 

79

14

9

9

Skipting leikskólagjalda, almennt gjald og afslættir.

Almennt gjald Systkinaafsláttur Námsmannaafsláttur Einstæðir foreldrar

Foreldrasamstarf 

Foreldraviðtöl 

Foreldrum barna sem eru að byrja í 

skólanum er boðið í foreldraviðtal 

u.þ.b. tveimur mánuðum eftir að 

barnið byrjar. Eins er foreldrum 

barna sem flytjast milli deilda á 

haustin boðið í viðtal þegar barnið er 

búið að vera um tvo mánuði á nýju 

9

9

9

3
1

Fjöldi barna sem nutu aðstoðar sérkennsluteymsis í 
Krakkakoti 2022-2023

Framburður og fleira Orðaforði og fleira Hegðun og fleira

Málskilningur/orðaforði Eirð í leik/kvíði

13

4

4

Fjöldi barna sem nutu aðkomu stoðþjónustu 2022 - 2023

Aðkoma talmeinafræðings Aðkoma sálfræðings Aðkoma sérkennslufulltrúa

deildinni. Þessi foreldraviðtöl eru valkvæð fyrir foreldra. Hefðbundin foreldraviðtöl eru einu 

sinni á ári, í mars – apríl.  

Foreldrar eru hvattir til að koma með 

ábendingar til kennara eða 

skólastjórnenda og láta vita ef það er 

eitthvað sem þeir vilja koma á framfæri.  

Foreldrar geta einnig óskað eftir viðtali 

hvenær við deildastjóra eða 

leikskólastjóra ef þeir óska þess. 

Leikskólastjóri er ávalt reiðubúin til viðtals við foreldra þegar þeir óska þess. Niðurstöður 

foreldraviðtala voru mjög góðar og foreldrar flestir mjög ánægðir með leikskólastarfið og 

duglegir að láta okkur vita ef eitthvað er sem þeim finnst ábótavant í skólastarfinu. 

Foreldraviðtölin eru vettvangur foreldra til að koma með ábendingar um barn sitt og 

skólastarfið. Við lítum jákvætt á það að fá ábendingar um það sem betur má far í skólastarfinu 

og köllum frekar eftir því en ekki. 

 

Þátttaka foreldra/fjölskyldu í leikskólastarfinu 

Þetta árið náðist loks að bjóða foreldrum að taka þátt í skólastarfinu sem féll alfarið niður í 

Covid – faraldrinum. 

 

• Ömmu- og afadaginn 

• Á foreldraviðtalsdögum 

• Á skipulögðum foreldrafundum 

• Útskrift elstu barna 

• Aðventukaffi í lok nóvember/byrjun 

desember 

• Foreldrar eru auk þess alltaf 

velkomnir í leikskólann 

• Opið hús 

• Sumarhátíð   

 

Foreldraráð 

Við leikskóla skal kjósa ár hvert foreldraráð (skv. 11. gr. laga um leikskóla no. 90), þar sem 

sitja að lágmarki þrír foreldrar. Hlutverk foreldraráðs er að gefa umsagnir til leikskólans og 

nefnda (fræðslunefndar), (sbr. 2. gr. 4. gr. laga um leikskóla) um skólanámskrá og aðrar áætlanir 

sem varða starfsemi leikskólans. Ráðið fylgist einnig með framkvæmd skólanámskrár og 

annarra áætlana innan leikskólans og kynningu þeirra fyrir foreldrum. Að auki hefur foreldraráð 

umsagnarrétt um allar meiriháttar breytingar á leikskólastarfi. Foreldraráðið starfaði samkvæmt 

starfsreglum sem það hefur sett sér. Skólaárið 2022-2023 sátu eftirtaldir foreldrar í foreldraráði: 

Sandra Hrönn Traustadóttir    foreldri á Álfalandi 

Edda Guðrún Gísladóttir   foreldri á Bjarmalandi 

Þórleif Guðjóndóttir    foreldri á Bjarmalandi 

 

Foreldrafélag 

Fulltrúar foreldrafélagsins hittust eftir þörfum síðasta skólaár. Aðalfundur foreldrafélagsins var 

haldin 12. október 2022.  Félagið studdi mjög vel við starf leikskólans og bauð upp á 

margvíslegar uppákomur eins og jólaleikrit fyrir jólin, skipulagningu sumarhátíðar, jólagjafir 

fyrir börnin, rútuferðir og tónlistakennslu svo eitthvað sé nefnt. 

Skólaárið 2022-2023 sátu eftirtaldir foreldrar í foreldrafélaginu: 

Margrét Heiða Magnúsdóttir, formaður   foreldri á Bjarmalandi 

Bryndís Jóna Halldórsdóttir, ritari     foreldri á Bjarmalandi 

Stefanía Kristjánsdóttir, gjaldkeri   foreldri á Álfaland 

Jódís Dagný Vilhjálmsdóttir, meðstjórnandi  foreldri á Bjarmalandi 

Kristjana Ósk Veigarsdóttir, meðstjórnandi  foreldri á Heimalandi 

Elín Jóhansdóttir, meðstjórnandi   foreldri á Álfalandi 

 

Túlkaþjónusta fyrir foreldra 

Til að foreldrar geti gætt hagsmuna barna sinna og gagnkvæm upplýsingarráðgjöf milli foreldra 

og skóla sé greið, er foreldrum sem ekki tala íslensku eða nota táknmál, boðið að fá túlkun á 

upplýsingum sem taldar eru nauðsynlegar vegna þessara samskipta. Sextán tvítyngd börn voru 

í Krakkakoti á síðasta skólaári og kallað var eftir túlk í þremur tilvikum. 

 

Öryggismál 

Slys á börnum 

Fimm slys voru skráð á börnum frá 1. júní 2022 – 31. maí 2023. Slysin áttu sér stað bæði á 

leikskólalóð eða 3 slys og 2 slys inni í leikstofum leikskólans. Slysin voru flest á höfði við fall 

og aldrei á sama svæði, hvorki innan-né utandyra. Í  einu tilfelli þurfti að kalla á sjúkrabifreið 

þar sem barnið var greinilega haldleggsbrotið, 3 tilfellum var leitað á Slysadeild og í einu 

tilfelli var hlúð að barni í leikskólanum. Slysin voru beinbrot, áverki á munni og þrjú 

höfuðhögg og ekkert slysanna varð við sömu aðstæður. Slys eru ávallt skráð á Atvik.is. 

 

 

Slys á starfsfólki 

Engin slys urðu á starfsfólki við störf sín í Krakkakoti þetta skólaár. 

 

Skráningar og eftirlit 

Skólalóðin er yfirfarin á hverjum morgni áður en börnin fara út á leika til að tryggja að ekkert 

hættulegt reynist þar, eftirlitið er skráð á þar til gerð eyðublöð. 

Óháður aðili kemur á hverju ári og tekur út leikskólalóðina og sendir skýrslu um úttektina í 

kjölfarið. 

Slökkviliðið á Höfuðborgarsvæðinu heimsótti 

elstu börnin í október og fóru yfir eldvarnir og 

hvernig skuli bregðast við ef upp kemur eldur. 

Eldvarnareftirlit fer fram mánaðarlega og er 

eftirlitið skráð á þar til gerð eyðublöð. 

Brunaæfing fer fram einu sinni á ári að vori.  

Rýmingaráætlun er til staðar í skólanum.  

Allar klemmuvarnir í skólanum eru til 

fyrirmyndar og eru lagaðar um leið og beiðni berst til yfirmanna fasteigna. 

Virðing, jákvæðni, gleði, öryggi. 

Viðbragðsáætlun Krakkakots er til og er  í samræmi við áætlun Almannavarna um viðbrögð 

við heimsfaraldri. 

 

Húsnæði og viðhald 

• Deildin Bjarmaland var endurnýjuð, lagður hiti í gólf, skipt um dúk og salerni 

endurnýjað með skiptiborðum og starfsaðstæður gerðar betri fyrir starfsfólk.. 

• Keypt voru ný húsgögn á Bjarmaland með tilliti til ungra barna sem þar eru nú. 

• Ræsti og pappírsgeymsla var einnig gerð upp þar sem upp kom leki í vegg. 

• Keypt voru ný borð og stólar í kaffistofu starfsmanna og þannig komið til móts við 

ábendingar starfsmanna um bætta aðstöðu í kaffistofu. 

Virðing, jákvæðni, gleði, öryggi. 

 

Lokaorð 

Væntingar stóðu til þess að eftir að skólinn steig upp úr þeim aðstæðum sem Covid 

faraldurinn setti skólanum, þá yrði lífið leikur einn. Hins vegar hefur ákveðin þreyta gert vart 

við sig og töluverð veikindi hjá starfsfólki. Það er mín upplifun að leikskólarnir séu í 

ákveðnum erfiðleikum þar sem ekki er auðvelt að fá hæft starfsfólk til starfa og erfitt er að fá 

fagfólk til starfa. Einnig er það ákveðið kvíðaefni að nú hefur margt af okkar starfsfólki sem 

búið er starfa í  Krakkakoti  í fjölda ára verið að láta af störfum á ný liðnum árum og svo 

verður einnig á næstu árum og við það hefur fagfólki  og reynslumiklu starfsfólki skólans 

fækkað mjög.  

Við látum þó ekki deigan síga og höldum áfram með hnarreist bak en það hefur ávalt einkennt 

starfsmannahópinn í Krakkakoti að ganga jákvætt til verks og hjálpast að. Í Krakkakoti eru nú 

fjórir starfsmenn í námi í leikskólakennarafræðum, einn á leiðinni í námið og einn í 

leikskólabrú Borgarholtsskóla svo framtíðin er björt. 

Nú eru tímamót í lífi undirritaðrar en ég læt af störfum í Krakkakoti í lok júlí. Ég hef haft 

unun af starfi mínu og geng sátt frá þessu mikilvæga lífsstafi. Það hefur verið yndislegt og 

gott að vinna í Krakkakoti og ég hef alltaf hlakkað til að mæta í vinnuna. Ég hef mætt 

yndislegu viðmóti og átt farsælt og gott samstarf við starfsfólk Krakkakots, foreldra og börn 

sem og við starfsfólk hjá Álftanesi/Garðabæ. 

Velferð barna hefur mér alltaf verið hugleikin og ég óska þess að Garðabær verði áfram sem 

hingað til framsækin bær í leikskólamálum og í málefnum barna almennt. Ég óska ykkur 

farsældar í starfi með börnum.  

Ég vil af dýpstu hjartarótum þakka fyrir að fá að starfa í Krakkakoti og fyrir þá virðingu og 

traust sem mér hefur verið sýnd í starfi hjá Álftanesi/Garðabæ en árin mín í Krakkakoti eru nú 

að losa 31 ár. Ég óska áframhaldandi starfsemi í Krakkakoti, starfsfólki, börnum og foreldrum 

allrar blessunar um ókomna tíð. 

 

Takk,  Krakkakot 

Áfram Krakkakot. 

 

Hjördís Ólafsdóttir, leikskólastjóri. 


